
Dato' Takiyuddin bin Hassan [ Kota Bharu ) minta PERDANA 

MENTERI menyatakan apakah langkah Kerajaan mempertingkatkan 

kawalan di perairan negara dan adakah Kerajaan bercadang 

meletakkan ESSCOM di bawah pihak PDRM. 



JAWAPAN: VB DATO' SERJ DR SHAHIDAN BIN KASSIM 

MENTERI Dl JABATAN PERDANA MENTERI 

Tuan Yang di-Pertua, 

Berikutan tiga (3) insiden pencerobohan dan penculikan yang berlaku 

pada 15 November 2013 di Pulau Pom-Pom, 2 April 2014 di Resort 

Singahmata dan terkini pada 6 Mei 2014 di Pulau Baik, Lahad Datu, 

menunjukkan bahawa terdapat keperluan untuk mengukuhkan tahap 

keselamatan di Pantai Timur Sabah termasuk penilaian kepada aspek

aspek kawalan keselamatan yang lebih tersusun. 

lni kerana Kerajaan amat prihatin dan komited dalam menangam 1su 

keselamatan di ESSZONE bagi mengatasi kejadian penculikan di 

ESSZONE. Penubuhan ESSCOM pada peringkat awal ialah untuk 

mempertahankan Negara dari pencerobohan luar. Seiringan dengan itu, 

ESSCOM juga telah berusaha untuk membenteras jenayah rentas 

sempadan yang sering berlaku. Usaha-usaha tersebut yang telah 

diambil melalui ESSCOM dan agensi-agensi penguatkuasaan, 

keselamatan dan pertahanan adalah seperti berikut: 

i) Penambahan 3 batalion Pasukan Gerak Am (PGA) dan 3 

batalion A TM; 

ii) Penambahan dan penggantian aset maritime kepada 

Pasukan Polis Marin (PPM) , Agensi Penguatkuasaan Maritim 

Malaysia (APMM) dan Angkatan Tentera Malaysia (ATM). 

Pertambahan aset-aset ini akan dapat meningkatkan kehadiran 



dan rondaan aset maritim di kawasan perairan yang menjadi 

potensi ancaman; 

iii) Pembahagian sektor rondaan vessel pelbagai agensi di laut 

bagi menambahkan keberkesanan pengawasan; 

iv) Respond team/komuniti polising mengikut sektor diantara 

PDRM, ATM dan APMM; 

v) Peningkatan atur gerak trup dari wilayah lain ke ESSZONE 

dan rondaan bersepadu ATM dan PGA di daratan; 

vi) Penambahbaikan/peningkatan pos-pos keselamatan; 

vii) Op Gasak bagi membersihkan penjenayah/PATI. Sejak 24 

Nov 2013 sehingga sekarang, seramai 1296 PATI telah 

ditahan dan seramai 3,323 orang telah diperiksa.; 

viii) Pemantauan Udara Bersepadu oleh Pasukan Gerak Udara 

(PGU) dan ATM; 

ix) Pengwujudan 5 balai polis baru dan 3 balai polis yang sedia 

ada di naik taraf 

x) Pengukuhan keselamatan pulau-pulau yang ada pusat-pusat 

peranginan; 

xi) Engagement dengan semua stakeholders di ESSZONE; 



xii)Peningkatan kerjasama dengan agensi-agensi 

keselamatan/perisikan Filipina; dan 

xiii) Melaksanakan pendaftaran awal "Pump Boat" bagi tujuan 

pengawalan. 

Kerajaan juga akan mengambil beberapa langkah baru yang bertujuan 

untuk memastikan keadaan keselamatan di kawasan tersebut sentiasa 

berada di tahap yang baik. Antara langkah-langkah tersebut adalah 

seperti berikut: 

i) Perancangan pewujudan Sea Basing di perairan ESSZONE 

dengan kerjasama PETRONAS 

ii) Menguatkuasa Designated Route atau laluan khusus untuk 

kapal-kapal/bot yang akan masuk perairan Sabah. 

iii) Penubuhan unit-unit sukarelawan iaitu ATM, Polis, JPAM, 

RELA dan sebagainya. 

Bagi memastikan peningkatan kawalan keselamatan, satu pelan operasi 

telah diwujudkan dan ianya akan dibentangkan kepada YAB Perdana 

Menteri dan Majlis Keselamatan Negara dalam masa terdekat. 



Penubuhan ESSCOM ini merupakan bukti usaha Kerajaan dalam 

memastikan keselamatan dan kedaulatan Malaysia sentiasa dijaga dan 

terpelihara. Seperti yang saya jelaskan sebentar tadi, ESSCOM yang 

dianggotai oleh beberapa agensi penguatkuasaan dan keselematan dari 

pelbagai Kementerian akan bertindak sebagai "ejen penguatkuasaan 

keselamatan" dalam memastikan dan mempertingkatkan keselamatan 

dan kesejahteraan rakyat Malaysia, khususnya di Kawasan Timur 

Sabah daripada pelbagai ancaman dari luar dan dalam. 

Oleh yang demikian, mengambil kira keanggotaan ESSCOM yang terdiri 

daripada beberapa agensi keselamatan dan penguatkuasaan seperti 

ATM, PDRM dan APMM ini memerlukan gerakan serta pemantauan 

rapi, bersepadu dan menyeluruh, maka Kerajaan telah ketika ini 

memutuskan supaya ESSCOM diletakkan di bawah Jabatan Perdana 

Menteri (JPM) di mana Majlis Keselamatan Negara (MKN) bertindak 

sebagai Sekretariat Jawatankuasa Pemantau ESSCOM. 

Sekian, Terima kasih. 


